
Unión del Pueblo Navarro (UPN) talde parlamentarioari atxikitako foru parlamentari Cristina López Mañero andreak galdera egin du, idatziz erantzun dakion, Bidean-en anbulantziei buruz (11-26/PES-00038). Hona Nafarroako Gobernuko Osasuneko kontseilariaren erantzuna:
Zergatik aldatu behar da BIDEANen 110 anbulantzietako 51 anbulantziaren karrozeria?
Arrazoi operatiboak direla-eta aldatu behar da 51 anbulantziaren karrozeria. Anbulantzia horiek, talde-garraio programatura bideratuak (A2 mota), gehieneko masa baimenduko 3,5 tona baino gehiago dauzkate une honetan, eta araudi indardunak ezartzen du pisu hori baino gehiago daukaten ibilgailuen kasuan gidariek C gidabaimena eta Lanbide Gaitasunaren Ziurtagiria eduki behar dituztela.
Karrozeria aldatuta gehieneko masa baimendua murriztuz gero, anbulantzia horiek B gidabaimenarekin gidatzen ahal dira, eta horri esker osasun-larrialdietako teknikari gehiago egonen da erabilgarri eta ekidin eginen da C gidabaimena eta Lanbide Gaitasunaren Ziurtagiria exijitu behar izatea.
Zergatik ez zen hori aurreikusi erosi zirenean?
Erosi zirenean, anbulantzien diseinua eta ezaugarriak flotaren homogeneizazioari erreparatuta ezarri ziren, eta lehenago zerbitzua ematen zuten enpresa pribatuek erabilitako modeloak hartu ziren erreferentziatzat. 
Nork erabaki zuen egoera horretan erostea?
Erabakia kontratazio-organoak hartu zuen.
Zergatik ez da anbulantzia guztietan aldatu behar?
Aldaketa ez da anbulantzia guztietan egin behar, talde-garraioko A2 motako 51 unitatetan soilik egin behar dela uste delako.  
Nola eragin dio zerbitzuari anbulantzia horietako akatsak?
Egoerak ez du inolako kalterik eragin zerbitzu-prestazioari begira. Osasun-garraioa normaltasun osoz egin da. Karrozeriaren aldaketa hobekuntza operatibo nahiz antolamenduzko bati zor zaio, ez akats bat zuzentzeari edo zerbitzuaren funtzionamenduari eragin dion gabezia bati.
Lana noiz aurreikusten da amaituta egonen dela?
Kontratazio-txostenean jasotzen denez, karrozeria aldatzeko lanak 2026ko martxoaren 31n bukatu beharko lirateke gehienez ere; hau da, lanak hasi eta bi hilabeteko epean gutxi gorabehera.
Karrozerien aldaketa egiten den bitartean zer eragin izanen du zerbitzuan?
Zerbitzuak ez du eraginik nabarituko aldaketa egiten den bitartean. Lanak modu mailakatuan eginen dira, flotak operatibo jarraitu ahal izan dezan eta osasun-garraio programatuaren jarraitutasuna bermatzeko.
Zein da karrozerien aldaketa horren kostu ekonomikoa?
51 anbulantzia horien aldaketarako kontratazioaren kostu osoa 30.600 eurokoa da (BEZa aparte). Kostu hori behar bezala xehakaturik ageri da kontratazio-espedientearekin batera doan aurrekontuan.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.

